
அவள் பதிலிறுத்தாள். மறுகணம், அவள் முடிக் திருந்த முடிச்சை அவிழ்த்தாள்.

“இந்தாங்க, சுட்ட கடலை 1: கருப்பட்டித் துணுக்கையும் கடலை அரிசிகள்ையும் சுவைத்தான் அவன். . . பவளம் ! கடலைக்கொடி அரிச்சு முடிஞ்சு, பட்டறையிலே குமிச்சானதும்தான் எனக்கு நல்லமூச்சு வெளிக் கெளம்பும். அப்பறம் தை பொறந்ததும், நானும் அம்மானும் எரிச்சி வள்ளுவனே காடிப்போயி, நம்பரெண்டு பேரோட பேர்ப் பொருத்தத்தையும் பார்த் துக்கிட்டு வரவேனுமாக்கும்!” -

தண்டை ஒலிக்கப் பறந்தாள் பைங்கிளி. கானம் வரலாற்று மகிமை பூண்டதல்லவா ?

ஆர்வக் கனவின் துளிரில் பச்சை நரம்புகள் ஒடிப் பிடித்துக் களிக்கத் தொடங்கின். .


 x உருமப் பொழுது வந்தது.


பனை ஓலைக் குடிசையின் குறுவாயிலின் தெற்குப் பாரிசத்தில் இன்மழலைப் பேச்சரவம் கேட்டது. பவளக் கொடி அரிசி கொய்யைச் சுளகில் பரப்பி ஏந்தி வந்து எதிரிலிருந்த கூண்டின் இடுக்குகளின் வழியாகத் தூவிக்கொண்டிருந்தாள். ஒலித்த பேச்சின் அலைகள் அவள் கெஞ்சத்தில் எதிரொலித்தன. பாசம் பெருக் கெடுத்து ஒடத் தலைப்பட்டது; அவளுக்கு இதயம் இருந்ததென்பது புலகை வேண்டாமா? கோழிக் குஞ்சுகளின் முன்னே பாசத்தின் ஏடுகள் விரிந்தன. பாசம் மொழி கடந்ததல்லவா? அவள் நெடுமூச் செறிந்: தாள.

		 இப்பக்கம் கடைசியாக 20 மார்ச்சு 2018, 11:58 மணிக்குத் தொகுக்கப்பட்டது.

